
HO SE TSEBAHATSWE KA NEPO HA TSWEKERE, MASELA LE DITHAERE  

Tshwane, 26 Motsheanong 2022 – Yuniti ya Kgwebisano e seng Molaong ya 

Ditshebeletso tsa Lekgetho tsa Afrika Borwa (SARS) mane Durban e qhauditse ya 

fumanang dithoto ho tswa ka ntle ho naha ka dikhonteina tse 20 tsa tswekere tse neng 

di tsebahaditswe e le reisi, ka ha yona e sa lefiswe kgafa.  

Le ha ho le jwalo, ka mora nnetefatso le hlahlobo ya dikhonteina tsena ho ile ha 

fumanwa hore meqeqeko ena e tsebahaditswe ka leshano ka sepheo sa hore e se 

lefe dikgafa tsa Bolaodi ba Meedi tsa tswekere.   

Ketsahaong ya bobedi, ITU mane Durban e hapile dikhonteina tse hlano tse neng di 

tlisitswe ka hara naha ke khampani e tsebahalang ya dithaere. Ho ile ha belaelwa hore 

enwa ya fumanang dithoto ho tswa ka ntle ho naha, ha a tsebahatsa dithoto tsena ka 

nepo ka sepheo sa ho qoba ho lefa dikgafa tse nepahetseng tsa Bolaodi ba Meedi le 

ho ikobela ditlhoko tsa phemiti tsa International Trade Administration Council (ITAC).  

Ho ya ka tsebahatso ya Bolaodi ba Meedi, dikhonteina tsena di ne di le mokgahlelong 

wa direme le dithaere, tseo tsona di sa lefisweng dikgafa hohang. Ho ile ha etswa 

hlahlobo depong e nang le laesense mme dikhonteina tsena ho fumanwe di kentse 

dithaere tse hohelang kgafa ya 30% le levi ya tikoloho e leng tse hlokang phemiti ya 

ITAC.  

Ketsahalong ya boraro, sehlopha sa ITU mane Gauteng se fumane lesedi le mabapi 

le dikhonteina tse 21 tse tlisitsweng ka hara naha ke palo e itseng ya ba fumanang 

dithoto ho tswa ka ntle ho naha mme tseo ho neng ho belaelwa hore ha di a 

tsebahatswa ka nepo ka hore ke dipeipi tsa tshepe, fanitjhara, dibapadiswa le 

dinthwana tsa polasetki. 

Dikhonteina tsena tse 21 di ile tsa hapuwa mme tsa hlahlojwa mme ha fumanwa hore 

dikhonteineng tse 21 ke tse 3 feela tse ileng tsa tsebahatswa ka nepo, ha tse ding tse 

18 di sa ka tsa tsebahatswa ka nepo. Hona le ho fumana tse neng di tsebahaditswe e 

le dipeipi tsa tshepe, fanitjhara, dibapadiswa le dinthwana tsa polasetki ke akgente ya 

tlhekelo, dikhonteina tse 18 ho fumanwe di kentse dirolo tsa masela, diqubu tsa 

masela a sebedisetswang ho etsa dikobo, metjhini e etsang dikobo mmoho le dithoto 

tse ding tse ka bang tsa mokokotelo. SARS e tla kenya diqoso tsa bonokwane bakeng 

sa dintho tsena tsohle tse boletsweng mmoho le diqoso tsa ho etsa ditsebahatso tse 

sa nepahalang. 

Khomishenara ya SARS Edward Kieswetter o hlahisitse teboho ya hae ho ditho tsa 

Yuniti ya Kgwebisano e seng Molaong ka mosebetsi ona wa bona wa boitelo. O 

ntshitse temoso e matla ho bahwebi ba nang le seabo boitshwarong bo sa ikobeleng 

tefo ya lekgetho, bo tshwanang hnatle le bonokwane. O itse, "SARS e ntse e ntlafatsa 

bokgoni ba yona ba ho fokisa boitshwaro ba ho se ikobele tefo ya lekgetho mme e tla 

tswela pele ho thafalletsa le ho etsa hore ditjeo e be tse hodimo bakeng sa bao ba 

ikgethetseng diketso tsa bonokwane. Bao ba ithaopelang ho ba le seabo diketsong 

tsa bonokwane ba tla lokela hore ba amohele ditlamorao tsa boikgethelo boo ba 

bona". 

 

Ho fumana lesedi le fetang lena, ka kopo ikopanye le SARSMedia@sars.gov.za  

